
Мазкур мақолада озуқа таркибидаги селен ва рух ионларини  аниқлашни скайнерловчи электрон 
микроскоп ва рентгено-флуоресцент таҳлили натижалари таққосланди. Олинган натижалар ўзаро 

солиштирилиб ушбу икки усулдан рентген-флуоресцент методи сезгирлик даражаси юқорилиги (10-5-

10-6 ) наъмуна таркибида РЧМ да ва ундан паст бўлган миқдорда селен ва рух ионларини  аниқлаш 
имконини берди. 

Ключевые слова: спектроскопия, ренгено-флуоресцентный анализ, сканирующий электронный 

микроскоп, цинк, селен. 

Для определения содержания селена и цинка сравнены результаты анализов методами 
сканирующей электронной микроскопии и рентгенофлуоресцентного анализа. При сравнении 

полученных результатов рентгенофлуоресцентный метод показал более высокий уровень 

чувствительности (10-5-10-6) и позволяет определять ионы селена и цинка в образцах кормов на уровне 
и ниже ПДК. 

Key words: pectroscopy, X-ray fluorescence analysis, scanning electron microscope, zinc, selenium. 

To determine the content of selenium and zinc, the results of analyzes using scanning electron 
microscopy and X-ray fluorescence analysis were compared. When comparing the results obtained, the X-ray 

fluorescence method showed a higher level of sensitivity (10-5-10-6) and allows the determination of selenium 

and zinc ions in feed samples at and below the MPC. 

IP SIFAT KOʻRSATKICHLARINI OSHIRISHGA BAG’ISHLANGAN ILMIY ISHLAR 

TAHLILI 

 

D.E. Kazakova, S.I. Tojimuradov, A.A. Salomov 

 

Kirish. Hozirgi vaqtda toʻqimachilik 

sanoatining jahon amaliyotida muayyan yutuqlarga 
erishilib, tovarlarning raqobatbardoshligini 

ta’minlash, paxta tolasini yigirish samaradorligini 

oshirish uchun texnologik jarayonlarni 
takomillashtirishga alohida e’tibor qaratilmoqda. 

Mahalliy tabiiy tolalar aralashmasidan 

raqobatbardosh toʻqimachilik mahsulotlari ishlab 

chiqarish hozirda toʻqimachilik sanoatining muhim 
vazifasi hisoblanadi. Toʻqimachilik sanoati 

mamlakat iqtisodiyotining  istiqbolli tarmog’i 

hisoblanadi va shu bilan birga aholi bandligi 
masalalarini ham oʻz ichiga oladi. Mahalliy tabiiy 

tolalardan tayyor sanoat mahsulotlari va iste’mol 

tovarlarini ishlab chiqarishda yangi texnika va 
texnologiyalardan foydalanish yuqori samara 

beradi. 

2022—2026 yillarga moʻljallangan Yangi 

Oʻzbekistonning taraqqiyot strategiyasida 
iqtisodiyot tarmoqlarida oʻsish sur’atlarini oshirish, 

hamda milliy iqtisodiyotni barqarorligini saqlashga 

alohida ahamiyat berilmoqda. “Iqtisodiyot 

tarmoqlarida oʻsish sur’atlarini oshirishni orqali 

paxta tolasini chuqur qayta ishlash va toʻqimachilik 
va tikuv-trikotaj mahsulotlarini eksport xajmini 

oshirish...” [1] vazifasi qoʻyilgan. 

Adabiyotlar tahlili. Har bir yigirish 
sistemasidan olingan ipning sifat koʻrsatkichlari 

turlicha boʻladi. Toʻqimachilik sanoatida 

ishlatiladigan iplarning 60% dan koʻpi xalqali karda 

usulida olinadi. Ushbu yigirish sistemasida olingan 
iplar toʻquvchilik korxonalarining asosiy xom 

ashyosi hisoblanadi. 

Pnevmomexanik usulda yigirilgan iplar 
ancha yumshoq, g’ovaq va mustahkamligi boshqa 

yigirish sistemasidagi iplarga nisbatan ancha past 

boʻladi. Chunki ip shakllanish jarayonida tolalarni 
ipning koʻndalang kesimida bir tekisda 

joylashmasligi sababli ushbu yigirish sistemasida 

olingan ipning pishiqligi past boʻlishini ta’minlaydi. 

Muallif [2,3,4] pnevmomexanik usulda 
yigirilgan ip mustahkamligi past boʻlishi sabablarini 

oʻrgangan. Natijada tolalar ipning oʻzak qismida 

koʻproq va uning atrofidagi tolalar kam miqdorda 

joylashishi sababli pnevmomexanik usulda olingan 

iplarda pishiqlik past boʻlishini kuzatgan. 

Mualliflar [5,6,7] tomonidan olib borilgan 
ilmiy tadqiqot ishlarida ip yigirish jarayonida tolalar 

kam kuch ostida boʻlishi, faqatgina kamera sirti 

yuzasidagi tolalargina ip strukturasida ahamiyatli 
ekanligi xulosa qilingan. 

Ilmiy tadqiqot ishi [8] da mahsulotdagi buram 

berish jarayoni (pishitish) mahsulotning 

choʻzilishga chidamliligini keskin oshiradigan 
asosiy omillardan hisoblanadi. Biroq, buramlar soni 

ortib borgan sari ipning qattiqligi ortadi. Tolalarni 

bir biriga nisbatan ishqalanish kuchini ortiruvchi 
ikkinchi omil bu markazdan qochma kuch 

hisoblanadi. Markazdan qochma kuch ortgani sari 

tolalarning kamera devori hamda bir biri bilan 
ishqalanish kuchi ortib boradi. 

Mualliflar [9;10] ilmiy tadqiqot ishlarida 

pnevmomexanik yigirish usuli olingan ipining 

mustahkamligi past boʻlishida tayanch nuqtaning 
yoʻqligi, kamera devori hamda tolalar oʻrtasidagi 

oʻzaro ishqalanish kuchini kamligi hisobiga 

buramlar sonini kamayishi sabab deb ta’kidlab 
oʻtishgan. 

Pnevmomexanik ip yigirishda asosiy 

jarayonlardan hisoblangan diskretlash jarayonida 
diskret tolalar oqimda tolalarning paralellashishi 

natijasida mexanik shikastlanishga uchrashi 

kuzatilgan. Buning natijasida tolalarning oʻrtacha 

uzunligi kamayishi va ipdagi uzish kuchi 
kamayganligi kuzatilgan. Ammo toʻg’ri xom 

ashyonini toʻg’ri tanlash va mashinaning rostlash 

parametrlarni muqobillashtirish orqali tola 
shikastlanish darajasini kamaytirishga erishilgan. 

Shuni ta’kidlash lozimki, yuqori sifatli ip 

ishlab chiqarish uchun diskretlash jarayoniga 

tayyorgarlik muhim ahamiyatga ega. Soʻnggi 
yillarda olimlar ishlab chiqarilgan ipning sifatini 

oshirish borasida bir qator tadqiqotlar olib 

bormoqdalar. 
Tadqiqot metodologiyasi. Pnevmomexanik 

yigirishda asosiy jarayonlardan biri diskretlovchi 

qurilma yordamida tolali massa kompleksini aloxida 
tolalarga ajratish hisoblanadi [11,12]. Diskretlovchi 

barabancha zichlovchi voronkaga oʻrnatilgan 

ta’minlovchi stolchadan iborat. Tolali pilta shu 

zichlovchi voronka orqali oʻtadi. Stolcha prujina 
yordamida ta’minlovchi silindrga siqiladi va 

natijada diskretlovchi barabancha tortib ketadigan 

darajada kerakli kuchlanish hosil boʻladi. 
Ta’minlovchi silindr piltani tishli garniturali 

diskretlovchi barabanchaga uzatadi. Diskretlovchi 

barabancha tishlari uzluksiz tola oqimini alohida 
tolalarga ajratadi va tolalarni chiqindi nuqsonlardan 

tozalaydi [13]. Ta’minlovchi juftdan chiqayotgan 

tolalar iflosliklardan ajraladi va barabancha 

garnituralari tishlari yordamida olib ketiladi. 
Barabancha aylanganda iflos chiqindilarni chiqindi 

ajratuvchi kanalga olib boradi, tolalar esa transport 

kanali boʻylab yigiruv kamerasini ishchi yuzasiga 

yoʻnaladi. Bunda tola oʻzini harakati davomida 
orientatsiyalanadi va toʻg’rilanadi. 

 
1-pacm. Diskretlovchi qurilma 

 

Tolalarni iflos chiqindilardan tozalash 

yigiruv qurilmasini chiqindi soʻruvchi kanalining 
konstruktiv parametrlariga bevosita bog’liq boʻladi. 

Diskretizatsiya jarayonini kamchiligi pilta sifatiga 

bog’liq holda tolalarni etarli darajada yaxshi tita 

olmaydi, tolalar mexanik shikastlanadi, ularni 
qisqarishi kuzatiladi va yigiriladigan tolalar 

chiqindiga ajralib ketadi [14]. Bu ipning sifatini va 

mustahkamligini pasaytiradi. Yigiruv sanoatida 
diskretizatsiya jarayonini amalga oshirish uchun 

asosan selnometall tishli lentalar oʻralgan 

diskretlovchi barabanchalar ishlatiladi. 

Tahlil natijalari. Diskretlovchi barabancha 
garniturasi tishlarini tola tutamiga ta’sirini qarab 

chiqamiz. Tolali piltani qisuv liniyasidan 

diskretlovchi barabancha garniturasi tishlarini unga 
kirishigacha boʻlgan masofa qayta ishlanadigan tola 

uzunligini 1/4 qismiga teng boʻlsa uzilish 

kuzatilmaydi. Garnitura tishlarini botish chuqurligi 
tolali piltani ushlab turgan yuza profiliga bog’liq 

boʻladi. 

Ashnin N.M. [15] oʻz ishlarida tola 

xususiyatlarini garnitura parametrlariga 
bog’liqligini qayd qilib oʻtgan. U garnitura 

parametrlari va tola xususiyatlari orasida oʻzaro 

aloqa borligini aniqladi. Ulardan eng asosiylari tish 
zichligi, qadami va qiyalik burchagi hisoblanadi. 

Muallif fikricha, tolalar yaxshi titilishi uchun tish 

zichligini va qiyalik burchagini oshirish tavsiya 
qilingan. 

Stahlecker [16] oʻz tadqiqotlarida oʻrta 

chiziqli zichlikdagi iplarni qayta ishlashda tishlar 

soni yuqori boʻlgan diskretlovchi barabanchalardan 
foydalanish maqsadga muvofiqligini ta’kidlaydi. 

Bunda ipdagi notekislik kamayishi kuzatiladi. Bu 

barabancha yuzasida tolalarni tekis joylashishi bilan 
tushuntiriladi. 

Xulosa va takliflar. Yuqorida keltirilgan 

tadqiqot ishlaridan shuni xulosa qilish mumkinki, 

garnituralarni tahlil qilishda ularni tola xususiyati 

bilan birga oʻrganish ijobiy hisoblanadi. 

Pnevmomexanik yigirish mashinasilarida 
diskretlovchi baraban garniturasi tishlarini zichligi 

va konfiguratsiyasini to‘g’ri tanlash muhim, lekin 

bu sifatli ip olish uchun etarli shart hisoblanmaydi. 

To‘qimachilik mahsulotlari sifatini ta’minlash, 

assortimentini oshirishda yigirilgan iplarning fizik-
mexanik va sifat ko‘rsatkichlarni yaxshilash 

bo‘yicha tadqiqotlar olib borish lozimligi aniqlandi.

продукции, увеличение ассортимента, повышению физико-механических и качественных показателей 

пряжи. 

The article is devoted to the analysis of scientific works devoted to ensuring the quality of textile 

products, increasing their range, improving the physical, mechanical and quality indicators of yarn. 

